
SUMMARY
The area supervisor has an inviduous role to fulfil. She has part of the chief matron’s responsibilities but not her 
authority. At the same time she functions as a person with specialised and extensive knowledge.

An in depth literature study has revealed that the area supervisor has eight roles namely that of leader, co-or- 
dinator, clinical expert, supervisor, educator, human relations expert, and inspectress. Area supervisors fill dif­
ferent roles and each area supervisor has a preference for specific roles.

From research undertaken in the Transvaal these roles were placed in a priority sequence. The findings indi­
cate that area supervisors have role expectations but that these role expectations are not satisfied.

INLEIDING
Die rol van die gebiedstoesighouer 
is ’n onbenydenswaardige een want 
die gebiedstoesighouer is ’n per- 
soon wat ’n deel van die hoofma- 
trone se verantwoordelikhede het 
maar nie haar gesag nie. Sy funksio- 
neer terselfdertyd as 'n spesialis en 
as iemand met 'n breë kennis. Sy 
voldoen aan die botsende eise van 
haar seniors, haar ondergeskiktes 
en ander toesighouers terwyl die 
werk nietemin gedoen moet word. 
Weens die botsende en verande- 
rende eise wat aan die toesighouer 
gestel word, is dit dikwels vir haar 
moeilik om ’n konstante gedragspa- 
troon te ontwikkel of konstante 
funksies uit te voer (Uyterhoeven: 
76).

Sommige organisasies sien die 
pos van die gebiedstoesighouer 
slegs as tydelik en as voorbereiding 
en ondervinding vir verantwoorde­
likhede op uitvoerende vlak. In 
werklikheid is hierdie pos egter be- 
langrik vir die organisasie want dit 
is die beslissende vlak vir die imple- 
mentering van die organisasie se 
doelwitte (Dressier: 358).

Die gebiedstoesighouers is af- 
hanklik van die gedragsondersteu- 
ning van beide die hoof-/eerste ma- 
trone en die verpleegkundiges. 
Beide kategorieë heg verskillende 
verwagtings aan die rol van die ge­
biedstoesighouer. Die gebiedstoe­
sighouer identifiseer haarself met

die gegriefdheid van die verpleeg­
kundiges in haar area teenoor die 
hospitaal se organisatoriese gesag- 
struktuur en professionele eise van 
haar beroep, en as administrateur 
vereenselwig sy haarself met die 
hoof-/eerste matrone wat van haar 
verwag om gesag uit te oefen 
(Dressier: 359).

ROLSIENING

In die literatuur oor verpleegtoesig- 
houding verwys talle skrywers na 
die verskeie rolle van die verpleeg- 
toesighouer.

In Phoenecia verwys Searle ook 
na talle rolle. Ten eerste verwys sy 
na die rol van toesighouer wat saal- 
inspeksies doen en die eise wat dié 
rol aan die gebiedstoesighouers stel 
(Searle (1961): 2). Tweedens wys 
Searle op die toesighouer se leier- 
skapsrol waar sy die gebiedstoesig­
houer sien as die leier in die hospi­
taal wat die naaste is aan diegene 
wat die verpleegsorg voorsien en 
diegene wat die verpleegsorg ont- 
vang (Searle (1961): 7). Ten derde 
verwys Searle na die rol van die ge­
biedstoesighouer as opvoedkundige 
(Searle (1961): 46-49). In 'n latere 
publikasie van Searle verwys sy na 
die gebiedstoesighouer se rol as kli- 
niese deskundige en vindingryke 
persoon (Searle (1982): 41).

Watkinson onderskei drie rolle 
van die verpleegtoesighouer en wel 
in die volgende volgorde: leier, 
kennisbron en handhawer van goeie 
m enseverhoudings (W atk inson: 
1 046).

Aan die anderkant gee Carr die 
rolle van die verpleegtoesighouer in 
die volgende volgorde aan: toesig­
houer, opvoeder en handhawer van 
menseverhoudings (Carr: 89).

Manez plaas weer klem op die 
verpleegtoesighouer se koordine- 
ringsrol (Manez: 65).

White het navorsing gedoen oor 
die persepsie van leierskapstyle 
deur verpleegkundiges in leier- 
skapsposisies. Sy plaas heelwat 
klem op die leiersrol van die ver­
pleegtoesighouer (White: 44).

Falls verwys na die deskundig- 
heid van die gebiedstoesighouer 
(Falls: 15).

Die gebiedstoesighouers vervul 
verskillende rolle en elkeen het 'n 
voorkeur vir spesifieke rolle.

ROLVERWAGTINGS VAN 
GEBIEDSTOESIGHOUERS
Met onlangse navorsing wat in 
Transvaal gedoen is oor die rol en 
funksies van gebiedstoesighouers in 
hospitale is ’n lys van agt rolle aan 
gebiedstoesighouers gegee om in 
prioriteitsvolgorde te plaas volgens 
hul siening van die rol van die ge­
biedstoesighouer.

Aan die hand van ’n omvattende 
literatuurstudie is agt rolle geidenti- 
fiseer, naamlik die rolle van leier, 
koórdineerder, vindingryke per­
soon, kliniese deskundige, toesig­
houer, opvoeder, deskundige in 
menseverhoudings en inspektrise.

Om die prioriteitsvolgorde te 
bepaal is die Likert-tipe skaal aan- 
gepas om ’n rekeningkundige ge- 
middelde te verkry. Die prioriteits­
volgorde wat bepaal is, is soos volg.

Eerste — Leier
By uitstek het die gebiedstoesig- 
houers hul rol as dié van ’n leier 
gesien. Hul wil graag die leier wees 
van die verpleegspan en hul leiding- 
gewende funksies het ’n hoë posi- 
tiewe respons getoon, maar ander 
aspekte het aangedui dat hul geïso- 
leerd is en buite die verpleegsorg- 
span staan. Die navorsing het 
getoon dat gebiedstoesighouers hul- 
self nie as die leiers van die ver- 
pleegsorgspanne sien nie.

Tweede — Deskundige in 
menseverhoudings
Die plasing van die rol is volgens 
die bevindings van die ondersoek 
geregverdig. Gebiedstoesighouers 
gee hoë prioriteit aan die handha- 
wing van menseverhoudings en sien 
dit as ’n belangrike aspek van hul 
funksies. Die navorsing het egter 
getoon dat byna die helfte van die 
gebiedstoesighouers wat by die 
ondersoek betrek was oor min of 
redelike vermoëns beskik om goeie 
menseverhoudings te handhaaf of 
oor hul menseverhoudings onseker 
is. Die gebrek aan vermoëns om die 
funksie te verrig moet die gebieds- 
toesighouer frustreer. Hierdie be- 
vinding is ’n aanduiding dat indiens- 
opleiding oor menseverhoudings 
onontbeerlik is.
Derde — Koordineerder
In hierdie verband verwys Falls na 
die besondere vermoë waaroor die 
verpleegtoesighouer moet beskik 
om verskeie dissiplines in die ge- 
sondheidspan te konsulteer en om 
hul aktiwiteite te koórdineer met 
die oog op beter pasiëntsorg (Falls: 
15). Die navorsing het egter ’n ge- 
brekkige koórdineringsbesef by ge­
b iedstoesighouers aangedui wat 
saamval met ’n gebrek aan kontak 
en kommunikasie met ander dissi­
plines in die gesondheidspan. Al- 
hoewel die ondersoek aangedui het 
dat die gebiedstoesighouer se koor- 
dineringsfunksies nie na wense is 
nie, kan die plasing van koordi­
neerder as bewys verklaar word.

Vierde — Opvoeder 
Die onderrigverantwoordelikhede 
van die gebiedstoesighouer sluit 
haar verantwoordelikhede ten op- 
sigte van indiensopleiding, oriënte- 
ring, kliniese onderrig en formele 
onderrig aan na-registrasiestudente 
in.

Die ondersoek wat gedoen is het 
getoon dat gebiedstoesighouers toe- 
sien dat die saalsusters hul verant­
woordelikhede ten opsigte van 
onderrig nakom en dat daar goeie 
samewerking tussen saalsusters en 
kliniese dosente bestaan. Dit het 
egter ook getoon dat gebiedstoesig­
houers nie by beplanning van oplei- 
dingsprogramme betrokke is of die 
saalsusters help en ondersteun in 
die uitvoering van hierdie funksies 
nie.

Die bevindings kan moontlik toe- 
geskryf word aan ’n gebrek aan 
kennis by geb iedstoesighouers . 
Daar moet egter in gedagte gehou 
word dat die meerderheid gebieds­
toesighouers oor sale van verskil­
lende dissiplines/dienste toesig hou. 
In die lig hiervan kan daar nie van 
haar verwag word om ’n deskundige 
ten opsigte van al die dissiplines/ 
dienste te wees nie. Dit kan moont­
lik die rede wees waarom so 'n 
groot persentasie gebiedstoesig­
houers nie by indiensopleiding en 
kliniese onderrig betrokke is nie.

Daar is nie genoeg bewyse in die 
ondersoek gevind wat dié plasing 
regverdig nie.

Vyfde — Toesighouer

Die toesighoudende funksies van 
die gebiedstoesighouer is gebaseer 
op die kontroleringsfunksies, saal- 
rondtes en addisionele rondtes wat 
sy moet doen om pasiënte te besoek 
en op die kontrolering of inspeksie 
van elke aspek van die aktiwiteite in 
haar area van toesig.

Die bevindings van die onder­
soek toon ’n sterk toesighoudings- 
tendens aan die kant van die ge­
biedstoesighouers. Tog sien die ge­
biedstoesighouers hul rol nie as dié 
van toesighouer nie. Die plasing 
van die rol van toesighouer kan nie 
uit die ondersoek gestaaf word nie.

Sesde — Vindingryke persoon

Sewende — Kliniese deskundige

Die plasing van vindingryke per­
soon, sesde en kliniese deskundige, 
sewende stem ooreen met die 
bevindings van die ondersoek.

’n Groot hoeveelheid gebiedstoe­
sighouers in Transvaal toon ’n 
gebrek aan ’n sekere peil van kennis 
en insig in die uitvoering van hul rol

en funksies as ’n hoofverpleegkun- 
dige. Die bevinding spruit voort uit 
die feit dat gebiedstoesighouers nie 
in besit is van ’n na-registrasiekwali- 
fikasie wat op hul toesiggebied toe- 
paslik is nie. Daar is min getuienis 
wat bevestig dat na-registrasiekwa- 
lifikasies bepalend is vir die ge­
biedstoesighouer se toesiggebied. 
Genoemde stelling kan ook toege- 
skryf word aan die feit dat die meer­
derheid gebiedstoesighouers oor 
sale/eenhede van verskillende spesi- 
aliteite of dienste toesig hou.

Bevindings van die ondersoek het 
ook aangedui dat gebiedstoesig­
houers hul na-registrasiekwalifika- 
sies sien as nie-toepaslik op hul toe­
siggebied. Dit kom daarop neer dat 
die gebiedstoesighouers nie hul 
breër teoretiese kennis in die prak- 
tyk kan toepas nie en dit moet 
noodwendig tot frustrasie lei.

Agste — Inspektrise

Die plasing van die rol kan nie uit 
die ondersoek gestaaf word nie. Die 
nagaan van voorrade in die afde- 
lings, afskryf en vervanging van toe- 
rusting, van bestellings vir voor­
rade, van verslae wat deur die ver- 
pleegpersoneel opgestel word en 
die kontrolering van diensroosters 
en verskeie boeke in die sale/een­
hede onder haar toesig is ’n funksie 
van die gebiedstoesighouer. Sy 
moet gereelde rondtes!inspeksies in 
haar area onderneem en alle items 
nagaan wat sy veronderstel is om te 
kontroleer (Searle (1982): 40-41).

Die plasing van die rol dui daarop 
dat die gebiedstoesighouers hulself 
nie graag in die rol van inspektrise 
sien nie. Tog het die ondersoek 
getoon dat sy ’n sterk kontrolerings- 
funksie verrig.

GEVOLGTREKKING
Die gevolgtrekking wat gemaak kan 
word uit die bespreking van die rol- 
verwagting van die gebiedstoesig­
houer is dat die werklikheid in ver­
band met toesighouding, nie met 
die rolverwagtings van die gebieds­
toesighouers ooreenstem nie. Die 
funksies wat aan die gebiedstoesig­
houers opgedra word, voldoen nie 
aan haar rolverwagting nie. As daar 
nie aan die rolverwagting voldoen 
word nie kan daar ook geen werks- 
bevrediging wees nie.

